
សួស្តី នៅក្នុងរូបភាពនេះ គឺយើងនឹងនិយាយអំពីពិធីបុណ្យអុំទូក ដែលឈ្មោះជាផ្លូវការនៃពិធីបុណ្យនេះ យើងហៅថា ព្រះរាជពិធីបុណ្យអុំទូកសំពះព្រះខែ និងអកអំបុក អញ្ចឹងជាទូទៅប្រជាជនកម្ពុជាតែងតែហៅពិធីបុណ្យនេះជាភាសាកាត់ ដែលយើងហៅថា ពិធីបុណ្យអុំទូក ដែលពិធីបុណ្យអុំទូកគឺយើងតែងតែធ្វើនៅរដូវទឹកឡើង ហើយការកំណត់ពេលវេលានៃពិធីបុណ្យអុំទូក គឺយើងកំណត់ទៅតាមពេលវេលានៃចន្ទគតិ បានន័យថាការរាប់ប្រតិទិននៅក្នុងប្រទេសកម្ពុជា គឺមានពីរ អញ្ចឹងការរាប់ប្រតិទិននៅប្រទេសកម្ពុជា គឺមានពីរ គឺមានតាមរយៈការរាប់តាមចន្ទគតិ និងរាប់តាមសុរិយគតិ អញ្ចឹងសុរិយគតិគឺមានខែចំនួន ១២ ដូចជាខែមករា ខែកុម្ភៈ ខែមីនា ខែមេសា ខែឧសភា ខែមិថុនា ខែកក្កដា ខែសីហា ខែកញ្ញា ខែតុលា និងខែធ្នូ អញ្ចឹងមានចំនួន ១២ ហើយចំពោះថ្ងៃគឺមាន ៧ ដូចជា ថ្ងៃចន្ទ អង្គារ ពុធ ព្រហស្បតិ៍ សុក្រ សៅរ៍ និងអាទិត្យ អញ្ចឹងនេះគឺជាការរាប់តាមសុរិយគតិ ក៏ប៉ុន្តែពិធីបុណ្យអុំទូក គឺគេយកតាមចន្ទគតិ ដែលចន្ទគតិក៏មានខែចំនួន ១២ ដែរ ដូចជា មាឃ ខែបុស្ស ខែផល្គុន ខែមាឃ ខែចេត្រ ខែពិសាខ ខែជេស្ឋ ខែអាសាឍ ខែស្រាពណ៍ ខែភទ្របទ ខែអស្សុជ និងខែកត្តិក អញ្ចឹងមានចំនួន ១២ ហើយចំពោះការរាប់ថ្ងៃ គឺយើងប្រើប្រាស់ថ្ងៃកើត និងរនោច អញ្ចឹងគឺយើងមានដូចជាថ្ងៃ ១ កើត ថ្ងៃ ២ កើត រហូតដល់ថ្ងៃ ១៥ កើត ជាមួយនឹងថ្ងៃ ១ រោច រហូតដល់ថ្ងៃ ១៤ រោច ចំពោះពិធីបុណ្យអុំទូកគឺយើងធ្វើនៅខែអស្សុជ កត្តិក ដែលជាទូទៅត្រូវនឹងខែវិច្ឆិកា ហើយថ្ងៃវិញ គឺថ្ងៃទី ១៤ កើត ថ្ងៃ ១៥ កើត និងថ្ងៃ ១ រោច ដែលពិធីបុណ្យអុំទូកគឺយើងធ្វើរយៈពេលបីថ្ងៃនៅរដូវទឹកឡើង អញ្ចឹងរាប់តាមចន្ទគតិ គឺខែអស្សុជ គឺយើងហៅថាខែទឹកឡើង ហើយជាទូទៅខែអស្សុជ គឺត្រូវជាមួយនឹងខែវិច្ឆិកា គឺខែ ១១

អញ្ចឹងនៅក្នុងរូបភាពនេះយើងឃើញ មើលរូបភាពទី ១ នៅក្នុងរូបភាពទី ១ គឺយើងឃើញមានរូបភាពជាទន្លេមួយ ដែលជាទូទៅគឺយើងហៅថាទន្លេសាប អញ្ចឹងនៅក្នុងប្រទេសកម្ពុជាមានបឹងមួយយ៉ាងធំ គឺយើងហៅថាបឹងទន្លេសាប ដែលបឹងនេះ គឺជាបឹងប្រវត្តិសាស្ត្រមួយ ដែលមានអាយុកាលរាប់រយឆ្នាំមកហើយ ហើយបឹងនេះ គឺមានលក្ខណៈចម្លែក ហើយនៅក្នុងរូបភាពនេះ គឺយើងឃើញមានមេឃពពកខ្មៅយ៉ាងក្រាស់ នៅពីលើទេសភាពពណ៌បៃតង អញ្ចឹងបានន័យថាជារដូវភ្លៀង ដោយយើងឃើញភ្លៀងបង្អុរធ្លាក់មកយ៉ាងខ្លាំង ទៅលើស្រោចស្រពទៅលើដំណាំ ក៏ដូចជាទេសភាពពណ៌បៃតង ដែលយើងឃើញនៅខាងក្រោមនោះគឺយើងឃើញ មានដើមឈើ មានភ្នំ ហើយមានភ្នំតូចធំ មានដើមឈើតូចធំជាច្រើន ដែលដុះអមនៅតាមសងខាងនៃដងទន្លេ អញ្ចឹងនៅកណ្ដាល យើងឃើញមានទឹកទន្លេហូរ ដែលយើងឃើញសញ្ញាព្រួញ គឺហូរពីឆ្វេងទៅខាងស្ដាំ អញ្ចឹងបានន័យថាទឹកទន្លេកំពុងតែហូរពីឆ្វេងទៅខាងស្ដាំ ដោយជាទូទៅរដូវវស្សា គឺទឹកបឹងទន្លេសាប គឺតែងតែហូរចាក់ចូលទៅក្នុងទន្លេមេគង្គ អញ្ចឹងនៅក្នុងប្រទេសកម្ពុជាគឺមានទន្លេធំៗចំនួនពីរ ដែលទីមួយយើងហៅថាបឹងទន្លេសាប គឺជាបឹងចំណាស់ដែលមានអាយុកាលរាប់រយឆ្នាំមកហើយនៅក្នុងប្រទេសកម្ពុជា ចំណែកឯទន្លេទីពីរ គឺជាទន្លេមេគង្គ ដែលជាទន្លេធំជាងគេនៅក្នុងប្រទេសកម្ពុជា ដែលទន្លេមួយនេះ គឺហូរមកពីប្រទេសចិន កាត់ប្រទេសថៃ កាត់ប្រទេសឡាវ កាត់ប្រទេសកម្ពុជា និងកាត់ប្រទេសវៀតណាម អញ្ចឹងនៅខែវស្សា នៅរដូវវស្សា គឺទឹកឡើង យើងហៅថាទឹកឡើង បានន័យថាខែអស្សុជ អញ្ចឹងទឹកឡើងខ្ពស់ ទឹកឡើងខ្ពស់ នោះ ពេលនោះ ទឹកនឹងពេញព្រៀបនៅទន្លេសាប ដោយសារតែជំនន់ទឹកភ្លៀង អញ្ចឹងនៅពេលដែលភ្លៀងខ្លាំង គឺទឹកទន្លេសាបគឺឡើងខ្ពស់ ធ្វើឲ្យវាហៀរ អញ្ចឹងនៅពេលដែលទឹកទន្លេសាបឡើងខ្ពស់ហៀរចេញ គឺទឹកទន្លេសាបនឹងហូរចាក់ចូលទៅក្នុងទឹកទន្លេមេគង្គ អញ្ចឹងទន្លេសាបនិងទន្លេមេគង្គ គឺជាប់គ្នា គឺហូរចូលគ្នា ដូច្នេះនៅពេលដែលទន្លេសាបឡើងខ្ពស់ ទឹកទន្លេសាបនឹងហូរទៅចូលទៅដល់ទឹកទន្លេមេគង្គ អញ្ចឹងនៅក្នុងរូបភាពនេះ គឺជារដូវវស្សា ដែលរដូវវស្សានៅក្នុងប្រទេសកម្ពុជា គឺមានចំនួន ៦ ខែ អញ្ចឹងរយៈពេល ៦ ខែនេះ គឺទឹកភ្លៀងយ៉ាងខ្លាំង ធ្វើឲ្យមានជំនន់ទឹកភ្លៀងដែលធ្វើឲ្យទន្លេសាបពេញ និងហៀរចាក់ចូលទៅទន្លេមេគង្គ ហើយរដូវវស្សាធ្វើឲ្យមាន រុក្ខជាតិមានពណ៌បៃតង ដោយសារតែរុក្ខជាតិត្រូវការទឹក ដូច្នេះនៅពេលដែលមានភ្លៀង គឺធ្វើឲ្យរុក្ខជាតិពណ៌បៃតង ហើយជាពិសេសកសិករគឺគាត់ធ្វើស្រែនៅក្នុងរដូវវស្សា ដោយសារតែជាទូទៅដំណាំស្រូវគឺត្រូវការទឹក អញ្ចឹងហើយនៅពេលដែលរដូវវស្សាគឺជារដូវដែលមានសារសំខាន់ សម្រាប់ការធ្វើស្រែចំការរបស់ប្រជាកសិករ អ្នកដែលធ្វើស្រែយើងហៅថាកសិករ អញ្ចឹងនៅកម្ពុជាគឺជាប្រទេសដែលពឹងផ្អែកលើរបបកសិកម្ម ដូច្នេះហើយប្រជាកសិករទាំងអស់ គាត់តែងតែរង់ចាំនូវរដូវវស្សា ដើម្បីប្រកបរបរកសិកម្មរបស់គាត់ ដើម្បីធ្វើដំណាំដាំដុះជាដើម ព្រោះរដូវវស្សាគឺសម្បូរទឹក ហើយប្រទេសកម្ពុជាគឺធ្វើស្រែពឹងផ្អែកលើទឹកភ្លៀង ដូច្នេះហើយរដូវភ្លៀងគឺមានសារសំខាន់ខ្លាំងណាស់។

បន្ទាប់មកទៀតរូបភាពទី ៥ នៅក្នុងរូបភាពទី ៥ គឺយើងឃើញមានមនុស្សកំពុងតែអុជទៀន អញ្ចឹងនៅក្នុងថ្ងៃបុណ្យអុំទូក ថ្ងៃពេញបូណ៌មី គឺយើងជាទូទៅនៅតាមវត្តអារាមនានា គេតែងតែធ្វើពិធីអុជទៀន គឺដើម្បីបំភ្លឺ និងដើម្បីសម្រក់ទៀនទៅរកប្រផ្នូលផ្សេងៗផងដែរ ដែលនៅក្នុងរូបភាពនេះ គេកំពុងតែអុជទៀតចំនួនបីដើម ដែលទៀន ជាទូទៅទៀនគឺយើងធ្វើឡើងអំពីក្រមួន អញ្ចឹងក្រមួន គឺលក្ខណៈទន់ ហើយនៅពេលដែលត្រូវថ្ងៃ គឺទន់រលាយ ប៉ុន្តែនៅពេលដែលត្រជាក់ គឺវាកករឹងឡើងវិញ អញ្ចឹងទៀនជាទូទៅគឺយើងមានបណ្ដូលកណ្ដាលមួយ យើងហៅថាបញ្ឆេះ អញ្ចឹងបញ្ឆេះទៀនគឺជាសរសៃអំបោះមួយ ដែលនៅចំកណ្ដាលដងខ្លួននៃទៀន ហើយគេដុតសរសៃអំបោះនោះ ដើម្បីបំភ្លឺ អញ្ចឹងនៅក្នុងរូបភាពនេះ គេយកទៀនមួយ ហើយទៀនដែលកំពុងតែឆេះនោះ គេយកទៅអុជនៅទៀនមួយទៀត បានន័យថាគេ[យកទៀននោះ]កំពុងតែបន្តភ្លើង អញ្ចឹងគេបន្តភ្លើងពីទៀនមួយទៅទៀនមួយ ដើម្បីអុជបំភ្លឺគ្រប់ទៀនទាំងអស់ចំនួនបីដើម ហើយដើម្បីធ្វើពិធីផ្សេងៗនៅក្នុងថ្ងៃបុណ្យអុំទូក ឬក៏ថ្ងៃពេញបូណ៌មី នៅក្នុងថ្ងៃបុណ្យអុំទូក ដើម្បីផ្សងនូវប្រផ្នូលផ្សេងៗ ដែលមាននៅក្នុងឆ្នាំនេះ អញ្ចឹងពិធីបុណ្យអុំទូក គេត្រូវធ្វើការផ្សងប្រផ្នូលនានា ដើម្បីទាយឲ្យដឹងថា តើឆ្នាំនេះនឹងមានអ្វីកើតឡើង ឆ្នាំនេះសម្បូរអ្វីខ្លះជាដើម ដែលជាក់ស្ដែងនៅក្នុងរូបភាពនេះ គឺយើងឃើញមនុស្សកំពុងតែអុជទៀន។

បន្ទាប់មករូបភាពទី ៦ នៅក្នុងរូបភាពទី ៦ យើងឃើញទៀនកំពុងតែស្រក់ ហើយក្រមួនទៀនកំពុងតែស្រក់ចុះនៅលើស្លឹកចេក អញ្ចឹងគឺជាពិធីសម្រក់ទៀន ដើម្បីផ្សងប្រផ្នូលនៅក្នុងវត្តអារាម អញ្ចឹងជាទូទៅប្រពៃណីខ្មែរ បានន័យថាវប្បធម៌ខ្មែរនៅក្នុងពិធីបុណ្យអុំទូកនៅថ្ងៃទី ២ គឺយើងតែងតែធ្វើពិធីសម្រក់ទៀន ដើម្បីផ្សង ឬក៏ដើម្បីចង់ដឹងអំពីប្រផ្នូលផ្សេងៗ ដែលកើតឡើងនៅក្នុងឆ្នាំនីមួយៗ នៃការធ្វើពិធីបុណ្យអុំទូកនេះ ដោយជាទូទៅពិធីសម្រក់ទៀន គឺគេធ្វើឡើងដូចជាយកទៀនមួយដើម ឬក៏ច្រើនដើម ចងផ្អោបចូលគ្នា បន្ទាប់មកគេដុតទៀនទាំងនោះឲ្យឆេះឡើង ដោយអុជបញ្ឆេះទៀនឲ្យឆេះមានពន្លឺភ្លឺឡើង បន្ទាប់មកគេដាក់ទៀននោះនៅលើស្លឹកចេក ឬក៏ធាងចេក អញ្ចឹងគេយកធាងចេក ឬក៏ស្លឹកចេកមកទ្រាប់នៅលើទៀន ហើយនៅពេលដែលទៀនឆេះ គឺតែងតែសម្រកក្រមួនទៀន អញ្ចឹងក្រមួនទៀននឹងធ្លាក់ចូលទៅលើស្លឹកចេក ឬក៏ធ្លាក់លើស្លឹកចេក អញ្ចឹងនៅពេលដែល នៅពេលដែលក្រមួនទៀនធ្លាក់ គឺវារៀងរាវ ដូច្នេះហើយក្រមួនទៀននឹងចេញជារូបរាងផ្សេងៗ ទៅតាមរូបរាងនូវស្លឹកចេក បានន័យថានៅពេលដែលវាធ្លាក់លើស្លឹកចេក វានឹងចេញរូបរាងផ្សេងៗ ហើយរូបរាងទាំងនោះ គឺត្រូវបានអាចារ្យ ឬក៏ព្រះសង្ឃគាត់នឹងទស្សទាយ គាត់នឹងទស្សទាយរូបរាងទាំងនោះថាដូចទៅជាអ្វី ដូច្នេះនៅពេលដែលក្រមួនទៀនកកហើយ នោះវានឹងចេញជារូបរាងផ្សេងៗ អញ្ចឹងអាចារ្យ ឬក៏ព្រះសង្ឃ គាត់នឹងទស្សទាយរូបភាពនោះថាតើឆ្នាំនេះនឹងមានអ្វីកើតឡើងនៅក្នុងស្រុក ឬនៅក្នុងប្រទេស ដោយតើមានផលដំណាំបានផលដែរឬទេ ឬក៏តើប្រទេសនឹងជួបសេចក្ដីសុខ ឬក៏មានបញ្ហាអ្វីដែរឬទេ នៅក្នុងស្រុកភូមិមានបញ្ហា ឬមានជំងឺឈឺថ្កាត់អ្វីដែរឬទេ អញ្ចឹងគេទស្សទាយទៅតាមរូបភាពនៃក្រមួនទៀនដែលបានស្រក់ ដូច្នេះហើយពិធីសម្រក់ទៀននៅក្នុងពិធីបុណ្យអុំទូក គឺមានសារសំខាន់ខ្លាំងណាស់ សម្រាប់ប្រជាជនខ្មែរ។

បន្ទាប់មកទៀតរូបភាពទី ៧ នៅក្នុងរូបភាពទី ៧ យើងឃើញមានដូង មានចេក មានអំបុក អញ្ចឹងយើងហៅថាពិធីអកអំបុក អញ្ចឹងនៅក្នុងពិធីបុណ្យអុំទូក គេធ្វើឡើងបីថ្ងៃ ដោយថ្ងៃទី ១ គឺយើង គឺជាថ្ងៃអុំទូក ឬក៏ថ្ងៃពិធីប្រណាំងទូក បន្ទាប់មកថ្ងៃទី ២ គឺជាថ្ងៃពេញបូណ៌ គេហៅថាថ្ងៃសំពះព្រះខែ អញ្ចឹងប្រជាជនទៅសំពះព្រះខែនៅតាមវត្តអារាម ហើយថ្ងៃទី ៣ គឺជាថ្ងៃអកអំបុក អញ្ចឹងជាទូទៅអំបុកគឺជាប្រភេទនំម្យ៉ាង ដែលកើតចេញអំពីស្រូវ អញ្ចឹងគេយកស្រូវថ្មី គេយកស្រូវដែលទើបតែច្រូតថ្មីៗទៅលីង អញ្ចឹងគេលីងស្រូវដែលទើបតែច្រូតថ្មីៗនៅក្នុងក្អម ឬក៏ឆ្នាំងដីមួយ ប៉ុន្តែគេលីងអត់ឲ្យឆ្អិនពេកនោះទេ នៅពេលដែលលីងស្រូវទាំងនោះរួចហើយ គេចាក់ស្រូវដែលលីងរួចចូលទៅក្នុងត្បាល់មួយ។ បន្ទាប់មកគេយកអង្រែមកដាល់ មកបុកត្បាល់នោះ ឲ្យគ្រាប់ស្រូវទាំងនោះបែកទៅជាបន្ទះស្ដើងៗ អញ្ចឹងគ្រាប់អង្ករដែលនៅក្នុងស្រូវ គឺនឹងត្រូវសំប៉ែតទៅជាបន្ទះស្ដើងៗដែលយើងហៅថាអំបុក អញ្ចឹងការធ្វើអំបុក គេហៅថាដាល់អំបុក គឺយើងអត់ហៅថាបុកអំបុកទេ គឺយើងហៅថាដាល់អំបុក អញ្ចឹងគេយកអំបុកដែលដាល់រួចហើយយកមករែង ដើម្បីយកអង្កាមចេញ អញ្ចឹងយើងអត់ញ៉ាំទាំងសំបកស្រូវទេ អំបុកគឺយើង នៅពេលដែលបុកនៅក្នុងត្បាល់រួចហើយ គឺយើងយកមករែងដោយចង្អេរ គឺយើងប្រើចង្អេរ ដើម្បីរែងនូវសំបកស្រូវឲ្យចេញពីអំបុកទាំងអស់ អញ្ចឹងនៅពេលដែលយើងរែង សំបកស្រូវគឺត្រូវខ្ទាតចេញមកក្រោម ហើយគ្រាប់អង្ករដែលឆ្អិនដែលសំប៉ែត នឹងនៅលើចង្អេរដែលយើងហៅថាអំបុក អញ្ចឹងអំបុក គឺជាទូទៅប្រជាជនកម្ពុជាតែងតែញ៉ាំជាមួយនឹងទឹកដូង សាច់ដូង និងជាមួយចេក ដែលជាក់ស្ដែងនៅក្នុងរូបភាពទី ៧ នេះ យើងឃើញមានដូង និងមានចេក ដែលគេទុកប្រើប្រាស់ញ៉ាំជាមួយអំបុក អញ្ចឹងការញ៉ាំអំបុកភាគច្រើនគេអក ដែលយើងចាប់អំបុកមួយដៃ បានន័យថាយើងក្ដាប់អំបុកនៅក្នុងបាតដៃរបស់យើង បន្ទាប់មកយើងងើយមុខឡើងលើ ហើយហាមាត់ រួចហើយយើងទម្លាក់អំបុកចូលទៅក្នុងមាត់ ដែលយើងហៅថាអកអំបុក អញ្ចឹងពិធីនេះ គេហៅថាពិធីអកអំបុក ហើយជាទូទៅនៅក្នុងប្រទេសកម្ពុជា នៅពេលដែលអកអំបុក គឺយើងអត់អកខ្លួនឯងទេ គឺយើងតែងតែឲ្យអ្នកដទៃអកអំបុកឲ្យយើង បានន័យថាអ្នកដទៃបញ្ចុកអំបុកយើង អញ្ចឹងយើងហាមាត់ ហើយបងប្អូនរបស់យើងជាអ្នកបញ្ចុកអំបុកយើងដាក់ចូលក្នុងមាត់ ហើយបន្ទាប់មកយើងញ៉ាំទឹកដូង ឬក៏ញ៉ាំសាច់ដូង ឬក៏ញ៉ាំចេកជាមួយ ដែលជាទូទៅអំបុកគឺមានរសជាតិឆ្ងាញ់ និងមានស្រួយ និងស្រួយ លក្ខណៈស្រួយ អំបុកគឺមានស្រួយ អញ្ចឹងគេញ៉ាំជាមួយដូងនិងជាមួយចេក។

